
AKTIV VA REAKTIV 
QUVVATLAR TUSHUNCHASI VA 
ULARNI SOLIQQA TORTISHDAGI 
MAVJUD MUAMMOLAR

Boykabilov Bahodir Mustafayevich
fizika-matematika fanlar nomzodi, Iqtisodiyot va moliya vazirligi huzuridagi 

Budjet-soliq ilmiy tadqiqotlari instituti bo‘lim boshlig‘i o‘rinbosari

Annotatsiya: Maqolada O‘zbekiston Respublikasida elektr energiyasini yetkazib beruvchi korxonalar tomonidan elektr 
energiyasini uzatish jarayonida hosil bo‘ladigan aktiv va reaktiv energiya, ularning fizik mazmuni va bir-biriga bog‘liqligi, 
ularni ishlatilishi hamda mazkur energiyalarni yetkazib berishda  xizmat ko‘rsatuvchilar va soliq organlari bilan soliqqa 
tortish borasida mavjud muammolar ochib berilgan. Uning yechimlari yuzasidan soliq qonunchiligiga o‘zgartirishlar kiritish 
yuzasidan tavsiyalar ishlab chiqilgan.

Kalit so‘zlar: Elektr toki, aktiv va reaktiv energiya, tovar, magnit maydon, kuchlanish, qo‘shilgan qiymat solig‘i, xizmatlar, 
qo‘shilgan qiymat solig‘i obyekti, soliq ma’murchiligi.
Abstract: In the article, active and reactive energy, their physical content and interdependence, their use, and taxation with 
service providers and tax authorities in the supply of these energies are disclosed in the Republic of Uzbekistan. Based 
on its solutions, recommendations for changes to the tax legislation have been developed.

Key words: Electricity, active and reactive energy, product, magnetic field, voltage, value added tax, services, object of 
value added tax, tax administration.

Аннотация: В статье раскрыты активная и реактивная энергия, их физическое содержание и взаимозависимость, 
их использование, а также налогообложение с поставщиками услуг и налоговыми органами при поставке этих 
энергий в Республике Узбекистан. На основе ее решений разработаны рекомендации по внесению изменений в 
налоговое законодательство.

Ключевые слова: Электричество, активная и реактивная энергия, товар, магнитное поле, напряжение, налог на 
добавленную стоимость, услуги, объект налога на добавленную стоимость, налоговое администрирование.

K I R I S H
Maishiy texnika, shu jumladan, elektr jihozlari haqida gap ketganda, odamlar ko‘pincha ularning elektr 

quvvatiga qiziqishadi. Sababi odatda bunday elektr mahsulotiga biriktirilgan hujjatlarda ko‘rsatilgan bu kuch 
qanchalik katta bo‘lsa, ushbu mahsulotdan shunchalik foydali ish qilishi mumkin, deb ishonishadi.

Elektr asboblari o‘zgaruvchan tok uchun kattaligi o‘zgarib turadigan yukni ifodalaydi. Shunday qilib, barcha 
isitish moslamalari: qizitish lampalari, dazmollardagi isitish elementlari, elektr pechkalar, elektr choynaklar, kir 
yuvish mashinalari, elektr isitgichlar va boshqalar aktiv energiya istemolchilaridir. 

M A V Z U G A  O I D  A D A B I Y O T L A R  S H A R H I
O‘zbekiston Respublikasida hozirgi paytgacha aktiv va reaktiv energiya tushunchalari qayd etilgan va 

ularni soliqqa tortish borasida ishlarga bag‘ishlangan ilmiy ishlar, maqolalar mavjud emas va bunga ehtiyoj 
ham bo‘lmagan. 

Aslida esa aktiv va reaktiv energiya tushunchalariga tarif berilmasdan O‘zbekiston Respublikasi Vazirlar 
Mahkamasining ayrim qarorlarida hujjatlarni rasmiylashtirish jarayonidaularni aks ettirish tartibi qayd etib 
o‘tilgan.

Soliq qonunchiligi takomillashgan sari soliq idoralari tomonidan soliq bazasini kengaytirish borasida sama-
rali ishlar amalga oshirilmoqda. Shu uchun ham soliq organlari va elektr energiyasini yetkazib beruvchilar o‘rta-

sida aktiv va reaktiv energiyani soliqqa tortish borasida soliq qonunchiligida nazarda tutilgan normalar mavjud 
emasligi sababli o‘zaro doimiy ilmiy bahslar vujudga kelmoqda.

T A D Q I Q O T  M E T O D O L O G I YA S I
Ushbu tadqiqotda O‘zbekistonda “elektr energiyasini yetkazib beruvchi korxonalar tomonidan elektr energi-

yasini uzatish jarayonida hosil bo‘ladigan aktiv va reaktiv energiyalarida” nimalarga e’tibor berish, Xalqaro 
ilmiy tadqiqotlardan foydalangan holda qanday ko‘rsatkichlarga erishilish mumkinligi ushbu hisobotda olinishi 
mumkin bo‘lgan takliflarning iqtisodiy samaradorligi ko‘rib chiqiladi.

T A H L I L  V A  N A T I J A L A R
Amaliyotda elektr energiiyasini yetkazib beruvchilar tomonidan elektr o‘tkazgichlari orqali ma’lum bir tur-

dagi istemolchilarga aktiv energiya bilan bir vaqtda reaktiv energiya ham yetkazib beriladi. 
Maqolada aynan mana shu reaktiv energiyaning fizik xususiyatidan kelib chiqib uni tovar sifatida qarash 

kerakmi degan savolga javob qidirilgan hamda amaldagi qonunchilikda reaktiv energiyani qo‘shilgan qiymat 
solig‘iga tortish borasida fikrlar yuritilgan va takliflar berilgan.

Barcha turdagi transformatorlar, stabilizatorlar, elektr motorlar – kir yuvish mashinalari, konditsionerlar, 
isitish moslamalari, elektr asboblari, sug‘orish va isitish nasoslari, maysazorlarni o‘ruvchi asboblar, yog‘och 
maydalagichlar (maydalagichlar) va boshqalar bular aktiv-induktiv yuklar, floresan lampalar va yoritgichlar, 
energiya tejaydigan ixcham lampalar (CFL) va boshqalar esa aktiv sig‘imli yuklar hisoblandi.

Reaktiv energiya – o‘zgaruvchan elektr toki induktordan (magnit maydon hosil bo‘ladi) yoki kondensa-
tordan (elektr maydoni hosil bo‘ladi) o‘tganda paydo bo‘ladigan energiyadir. U oshishi yoki kamayishi mumkin. 
U kuchayganda, u tarmoqdan quvvat sarflaydi va kamayganda, uni tarmoqqa qaytarib yuboradi. [1]

Maishiy yoki sanoat elektr jihozlari tomonidan ishlatiladigan elektr energiyasini hisoblash odatda o‘lcha
nadigan elektr zanjiri orqali o‘tadigan elektr tokining to‘liq quvvatini hisobga olgan holda amalga oshiriladi.

Qisqasi oddiy til bilan aytganda o‘zgaruvchan elektr toki elektr zanjiri orqali priborlarga to‘liq quvvat berishi 
uchun unga berilgan elektr toki maksimal ravishda hosil qilingan aktiv enargiyani sarflashi zarur. 

Aslida esa o‘zgaruvchan elektr toki elektr zanjiri orqali bir vaqtni o‘zida ham aktiv ham reaktiv energiyani 
ko‘rinishida uzatiladi (1-rasm). 

 

 

 

 

 

To‘liq quvvat 

Aktiv quvvat Reaktiv quvvat 
 

1-rasm.

To‘liq quvvat fizikada quyidagi formula bilan ifodalanadi.
Agar, S–to‘liq quvvatni, P – aktiv quvvatni va Q – reaktiv quvvatni belgilaydigan bo‘lsa, ular bir- biri bilan 

quyidagicha bog‘langan (2-rasm).

 

 

 
 

P-aktiv quvvat 

1-rasm.

S = √P2 + Q2 = P/cosφ 
Reaktiv quvvat, aktiv quvvat kabi, to‘liq quvvatning bir qismi hisoblanadi, biroq, u foydali ish yaratmasligi 

bilan farq qiladi, lekin elektromagnit maydonlarning shakllanishiga hissa qo‘shadi va elektr uzatish liniyalarida 
ortiqcha parazitar yuk hosil qiladi. 

Reaktiv quvvat o‘zgaruvchan kuchlanish sinusoidining faza oqimidan kechikishi (siljishi) bilan tavsiflanishi 
mumkin va uning qiymati sezilarli darajada uskunaning dizayn xususiyatlariga va uning ish rejimiga bog‘liq. 

Reaktiv quvvat qiymatlarining oshishi, o‘tkazgichlarning qizishi, o‘tkazgichlarda ortiqcha yo‘qotishlarga olib 
keladi, shuningdek, tarmoq kuchlanishining nominal qiymatdan og‘ishini keltirib chiqaradi. Bunday vaziyatlarni 
muntazam ravishda takrorlanishi ham asosiy, ham yordamchi elektr jihozlarining ishlashiga salbiy ta’sir ko‘rsa-
tadi, shu sababli ham reaktiv quvvatni qoplash, ya’ni uni foydali ish yaratmasligini inobatga olib qiymatini nolga 
yaqinlashtirish muhimdir.

Shunda yuqorida ko‘rsatilgan formula bo‘yicha aktiv energiya ish bajarganligi sababli uning qiymatini bir 
koeffitsentga yetkazish va reaktiv quvvatni nolga tenglashtirish priborlarni to‘liq quvvat bilan ishlashiga olib 
keladi. [2]

Shu sababli ham o‘zgaruvchan elektr energiyasini yetkazib beruvchilar tomonidan elektr zanjirida beri
layotgan elektr tokidan to‘liq energiya qimida foydalanishni amalga oshirish uchun tarmoqda aktiv energiyani 
qoplash uchun uni ham hosil qilib uzatishga majburlar.

Iqtisodiy no‘qtai nazardan aktiv va reaktiv quvvatlar tushunchasiga O‘zbekiston Respublikasi qonun-
chiligida “O‘zdavenergonazorat” Elektr energetikada nazorat bo‘yicha davlat inspeksiyasining 2008-yil 10-ok
tabrdagi “Reaktiv quvvat kompensatsiyasi bo‘yicha ishlarni tashkil etish tartibi to‘g‘risidagi Nizomni tasdiqlash 
haqida” buyrug‘i”da [O‘zbekiston Respublikasi Adliya vazirligi tomonidan 2008-yil 10-oktyabrda 1864-son bilan 
davlat ro‘yxatidan o‘tkazilgan] quyidagicha tarif berilgan.

Reaktiv quvvat – elektromagnit maydonlarni hosil qilish uchun ishlab chiqariladigan va iste’mol qilinadigan 
quvvat (o‘lchov birligi: VAr – var, kVAr – kilovar, mVAr – megavar).

Reaktiv energiya – elektromagnit maydonlarini hosil qilish uchun ishlab chiqariladigan va iste’mol qili
nadigan energiya (o‘lchov birligi: VAr*s – var*soat, kVAr*s – kilovar*soat, mVAr*s – megavar*soat).

Bundan tashqari mazkur Nizomga ilova qilingan Reaktiv quvvatni kompensatsiyalovchi qurilmalarni 
hisoblab chiqish bo‘yicha hisob-kitoblar metodikasida ham aynan yuqorida keltirilgan aktiv quvvat, reaktiv 
quvvat va to‘liq quvvatlarni bog‘lanish formulasi keltirilgan.

Elektr uskunalari tomonidan iste’mol qilinadigan aktiv elektr energiyasi energiyaning boshqa turlariga: 
mexanik, issiqlik energiyasi hamda siqilgan havo va gaz energiyasiga aylantiriladi. Aktiv energiyaning ma’lum 
foizi yo‘qotishlarga sarflanadi.

Elektr tarmog‘iga aktiv-induktiv yuklama ulanganida I toki U  kuchlanishidan φ og‘ish burchagiga orqada 
qoladi. Ushbu burchakning kosinusi (cos φ) quvvat koeffitsiyenti deb ataladi.

Bunday yuklamali elektr qabul qilgichlar ham aktiv P, ham reaktiv Q quvvatni iste’mol qiladilar

Reaktiv quvvat

Elektr tarmoqlarida reaktiv toklarning o‘tishi liniyalarda, transformatorlarda, elektr stansiyalarining gener-
atorlarida aktiv quvvatning qo‘shimcha yo‘qotishlariga sabab bo‘ladi, kuchlanishning qo‘shimcha yo‘qotishlari 
nominal quvvatning oshirilishi yoki transformatorlar sonining ko‘paytirilishini taqozo etadi, butun elektr ta’minoti 
tizimining o‘tkazuvchanlik qobiliyatini kamaytiradi.

To‘liq quvvat:

aktiv quvvat yo‘qotishlari:

quvvat koeffitsienti:

kuchlanish yo‘qotishlari:

P, Q, S – tegishlicha aktiv, reaktiv va to‘liq quvvat; 
R va X – tegishlicha elektr tarmog‘i elementlarining aktiv va reaktiv qarshiligi; 
U – tarmoqning kuchlanishi.
Mazkur Nizomda ham elektr stansiyalarida ishlab chiqariladigan elektr energiyasi iste’molchilarning elektr 

tarmoqlariga bir vaqtning o‘zida ham aktiv ham reaktiv energiyani ko‘rinishida uzatilishi qayd etilgan. 
Iste’molchilarning bir qismi tarmoqdan sof aktiv quvvatni iste’mol qiladilar (elektr cho‘g‘lanma lampalar, 

isitish asboblari, qarshilik pechlari), bunda tok fazasi bo‘yicha qo‘yilgan kuchlanish bilan mos kelishi (past kuch-
lanishli aholi iste’mol qiladigan elektr enargiyasida). 

Iste’molchilarning zanjirida induktiv qarshilikka ega bo‘lgan boshqa qismi (yuqori kuchlanish iste’mol qila
digan) ish jarayonida faqatgina aktiv emas, balki elektr magnit maydonlarini hosil qilish uchun reaktiv quvvatni 
ham iste’mol qilishi (elektr dvigatellar, payvandlash va kuch transformatorlari) qayd etilgan. [3]

bunda:

O‘zbekiston Respublikasi Vazirlar Mahkamasining 2004-yil 1-noyabrdagi “Elektr energiyasidan foyda
langanlik uchun hisob-kitob qilish mexanizmini tubdan takomillashtirish chora-tadbirlari to‘g‘risida”gi 511-sonli  
qarorining 6-bandi 2-xatboshisida “Iste’molchida elektr energiyasi uchun haq to‘lash bo‘yicha, shuningdek 
jarima sanksiyalari, reaktiv energiyani qoplash uchun tariflarga ustamalar, noqonuniy foydalanilgan elektr 
energiyasi va penyalar bo‘yicha qarzdorlik mavjud bo‘lganda ular tomonidan avans tariqasida to‘langan mab-
lag‘lar qarzdorlikni qoplash uchun yo‘naltiriladi va avans to‘lovi sifatida hisobga olinmaydi” deb qayd etilgan. 

Mazkur qarorda reaktiv energiya uchun to‘lovga elektr energiyasi uchun avans to‘lovi sifatida emas ustama 
sifatida qaralishi hamda to‘lov hujjatlarida qay tartibda qayd etilishi batafsil ko‘rsatilgan.

Bundan tashqari O‘zbekiston Respublikasi Vazirlar Mahkamasining 2021-yil 31-maydagi “Elektr energiyasi 
va tabiiy gazdan foydalanish qoidalarini tasdiqlash to‘g‘risida”gi 319-sonli  qarorida reaktiv energiya tovar hisob
lanmasligi va iste’mol hajmi dalolatnoma ko‘rinishida iste’molchiga elektron tarzda jo‘natilishi qayd etilgan.

Lekin biror bir qonunchilik hujjatlarida reaktiv energiyani tovar sifatida yoki boshqa xizmat sifatida qara
lishiga izohlar berilmagan.

Amalda elektr energiyasini iste’molchilarga yetkazib beruvchilar tomonidan reaktiv energiya uchun pul 
mablag‘lari undirilganliklari sababli soliq idoralari tomonidan reaktiv energiya realizatsiyasi uchun QQS hisobla-
nishiga va bunday holatlar uzoq muddatli sud muhokamalariga duchor qilib korxonalarning moliyaviy faoliyatga 
salbiy ta’sirini ko‘rsatmoqda hamda sud idoralari va boshqa manfaatdor davlat idoralarini ko‘plab vaqtlari sar-
flashga majburlamoqda. 

X U L O S A  V A  T A K L I F L A R
Aksincha, xalqaro tajriba o‘rganilganda, ularga quyidagicha tarif berilgan. 
Aktiv quvvat - bu quvvat manbaidan keladigan va to‘liq boshqa energiya turiga aylantirilgan energiya hisob

lanadi. Uning mohiyati bu energiya issiqlikka yoki boshqa turdagi energiyaga aylanishi mumkin, ammo - olingan 
energiya manbaga qaytmaydi.

Reaktiv quvvat – bu quvvat manbaiga qaytariladigan energiya bo‘lib, u foydali ish yaratmasdan, hisoblagich 
tomonidan ilgari olingan va hisobga olingan holda orqaga qaytariladi. [4]

Reaktiv energiya – elektr qurilmalarining elektromagnit muvozanati buzilishi natijasida yuzaga keladigan 
o‘zgaruvchan elektr tokining quvvat manbalari va qabul qiluvchilari o‘rtasida elektr energiyasining texnologik 
zararli aylanishi hisoblanishi. Reaktiv energiyasi uchun to‘lov – elektr uzatish tashkiloti yoki texnologik elektr 
tarmoqlari egasi iste’molchiga elektromagnit muvozanatsiz elektr qurilmalarini ishlatganda ko‘rsatishga majbur 
bo‘lgan xizmatlar uchun to‘lov hisoblanishi ko‘rsatilgan. [4]

Yuqoridagilardan kelib chiqib kuyidagilar taklif qilinadi:
•	 O‘zbekiston Respublikasi qonunchiligida reaktiv energiyaga tovar yoki xizmat ko‘rsatish turi sifatida tarif 

berilmagan, aksincha reaktiv energiya foydali ish yaratmaganligi hamda to‘liq quvvatdan foydalanish 
imkonini yaratish uchun uzatish manbaalari uni kompensatsiya qiluvchi energiya sifatida uzatishga majbur-
ligi hamda yetkazib berilganligi uchun to‘lovga ustama sifatida qaratilayotganligi sababli Soliq kodeksiga 
reaktiv energiya QQS obyekti emasligi to‘g‘risida o‘zgartirishlar kiritish.

•	 Mazkur sohaga tegishli fan arboblari hamda soha mutaxasislarini jalb qilgan holda reaktiv energiya tushun
chasiga tovar yoki xizmat sifatida aniq tarifi berilishi va uning natijalariga qarab soliqqa tortish masalalari 
ko‘rib chiqish.

Foydalanilgan adabiyotlar ro‘yxati
1.	 https://watt-shop.com
2.	 https://bonpet.tech
3.	 “Ўздавэнергоназорат” Электр энергетикада назорат бўйича давлат инспекцияси бошлиғининг “Реактив қувват 

компенсацияси бўйича ишларни ташкил этиш тартиби тўғрисидаги Низомни тасдиқлаш ҳақида” буйруғи” 
(Ўзбекистон Республикаси Адлия вазирлиги томонидан 2008 йил 10   октябрда 1864-сон билан давлат 
рўйхатидан ўтказилган)

4.	 https://www.radioradar.net

